
Երևանի Վ. Բրյուսովի անվան պետական
 լեզվահասարակագիտական համալսարանի
ռեկտոր Կարինե Հարությունյանին
պատճենը՝ Միքայել Նազարյանին
/ք. Աշտարակ, Բագավան թաղ. 1, բն 8 /
Ռոզա  ՀԱԿՈԲՅԱՆԻՆ
/ք. Երևան, Թումանյան 42 studcouncil@brusov.am/


Հարգելի՛ տիկին Հարությունյան,



Երևանի Վ. Բրյուսովի անվան պետականլեզվահասարակագիտական համալսարանի ուսանողների կողմից ԵՊԼՀ-ի ուսանողական խորհրդի լուծարման նպատակով իրականացված ստորագրահավաքի և ուսանողական համաժողովի մասնակիցներիկողմից նոր ուսանողական խորհրդի ձևավորման հարցի կապակցությամբ տեղեկացնում եմ հետևյալը.
«Բարձրագույն և հետբուհական մասնագիտական կրթության մասին» ՀՀ օրենքի 17-րդ հոդվածի 7-րդ մասիհամաձայն՝« Բարձրագույն ուսումնական հաստատությունում սովորողները կարող են միավորվել ուսանողական խորհուրդներում, ուսանողական գիտական ընկերություններում և ուսանողական այլ կազմակերպություններում:»: 
Ըստ «Կրթության մասին» ՀՀ օրենքի 28-րդ հոդվածի 10-րդ մասի ՝ «Բարձրագույն ուսումնական հաստատության կառավարման մարմիններում անդամների թվի առնվազն 25 տոկոսն ուսանողներն են, որոնց առաջադրումն ու ընտրությունն իրականացնում է համապատասխան մակարդակի ուսանողական ինքնակառավարման ընտրովի ներկայացուցչական մարմինը` ուսանողական խորհուրդը: Բարձրագույն ուսումնական հաստատության ուսանողական խորհրդի կանոնադրությունը հաստատվում է կրթության պետական կառավարման լիազոր մարմնի կողմից:»:
ՀՀ կառավարության 2017 թվականի հունիսի 8-ի N 657-Ն որոշմամբ հաստատված ԵՊԼՀ-ի կանոնադրության 130-րդ կետի համաձայն. «ԵՊԼՀ-ի ուսանողական խորհուրդը ԵՊԼՀ-ում գործող ուսանողական կազմակերպություն է, որը սովորողների ինքնակառավարման, ընտրովի ներկայացուցչական մարմին է: Ուսանողական խորհրդի գործունեությունը կարգավորվում է Հայաստանի Հանրապետության օրենսդրությամբ, ԵՊԼՀ-ի կանոնադրությամբ և ուսանողական խորհրդի կանոնադրությամբ: ԵՊԼՀ-ի ուսանողական խորհրդի կանոնադրությունն ընդունվում է ուսանողական խորհրդի բարձրագույն ղեկավար մարմնի և հաստատվում լիազոր մարմնի կողմից»:
ԵՊԼՀ-ի ուսանողական խորհրդի գործող կանոնադրության /հատատված բուհի գիտական խորհրդի 26.02.2010 թվականի N 8 նիստի որոշմամբ/ 1.1 կետի համաձայն ««ԵրՊԼՀ ուսանողական խորհուրդը» (այսուհետ՝ ՈւԽ) ուսանողական և երիտասարդական խնդիրներով ու հարցերով զբաղվող և նրանց շահերը պաշտպանող ուսանողական ինքնակառավարման մարմին է, որում իրենց շահերի ընդհանրության հիման վրա, ՀՀ Սահմանադրության սահմանված կարգով, ԵրՊԼՀ-ի կանոնադրության, ՀՀ գործող օրենքների հիման վրա միավորվում են բուհի սովորողները (ուսանողները, ասպիրանտները):»:
Ըստ նույն կանոնադրության 5.2  և 5.3 կետերի, ՈւԽ-իկառավարման բարձրագույն մարմինը ընդհանուր ժողովն է, որը ընտրվում է 2 տարի ժամկետով՝ ուսանողների մասնակի շրջափոխության սկզբունքով: Ընդհանուր ժողովի անդամներ են համարվում ԵրՊԼՀ ֆակուլտետների ուսանողական խմբերից ընտրված լիազոր ներկայացուցիչները, ընդհանուր ժողովը որոշում է «Ուսխորհրդի լուծարման և վերակազմավորման հարցերը»:
Միաժամանակ, Կանոնադրության 8.1 կետը սահմանում է, որ «Կանոնակարգում փոփոխություններ և լրացումներ մտցնելու առաջարկություններ կարող են անել՝ 
· ուսխորհրդի նախագահը,
· ուսխորհրդի նախագահությունը,
· Նախաձեռնող խմբի ներկայացուցիչները, որոնք տվյալ որոշման պաշտպանության համար հավաքել են ընդհանուր ժողովի ձայների ոչ պակաս, քան կեսը:»:
«Նորմատիվ իրավական ակտերի մասին» ՀՀ օրենքի/նորմատիվ իրավական ակտերում փոփոխություններ և լրացումներ կատարելու, նորմատիվ իրավական ակտերի գործողությունը դադարեցնելու, դրույթների գործողությունը տարածվում է անհատական և ներքին իրավական ակտերի վրա/   34-րդ հոդվածի 4-րդ մասի համաձայն՝«Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:»:
ԵՊԼՀ-ի ուսնողները 2018 թվականի մայիսի 17-ին համալսարանում իրականացրել են ստորագրահավաք՝ համալսարանում գործող ուսանողական խորհուրդը լուծարելու և նորը ստեղծելու վերաբերյալ: Ստորագրահավաքին մասնակցել են համալսարանի ուսանողների մեծամասնությունը (3070 ուսանողից 1621-ը)՝ տալով իրենց համաձայնությունը ուսանողական խորհուրդը լուծարելուն: Այնուհետև, սույն թվականի մայիսի 24-ին ուսանողները հրավիրել են համընդհանուր համաժողով, որի ընթացքում ևս մեկ անգամ կայացրել են որոշում գործող ուսանողական խորհուրդը լուծարելու մասին և ընդունել են հռչակագիր: Բացի այդ, համաժողովի ընթացքում բաց քվերակությամբ ձայների մեծամասնությամբ ձևավորվել է ուսանողական խորհրդի նոր ժամանակավոր կազմ:
Ուսումնասիրելով ԵՊԼՀ-ի ուսնողների կողմիցիրականացված գործընթացների վերաբերյալ ներկայացված փաստաթղթերը,մայիսի 24-ին ուսանողների կողմից հրավիրվածհամընդհանուր համաժողովի ընթացքում կայացրածորոշմանև ընդունված  հռչակագրի դրույթները,համադրելով դրանք վերը նշված իրավական ակտերի պահանջներիև կարգավորումների հետ, ինչպես նաև հաշվի առնելովուսանողական համաժողովին  ոչ միայն ըստ ֆակուլտետների ընտրված լիազոր ներկայացուցիչների, այլ շատ ավելի մեծ թվաքանակով ուսանողներիմասնակցությանհանգամանքը,   պարզ է դառնում, որ  ԵՊԼՀ-իգործող ուսանողական խորհուրդը լուծարելու, նոր ուսանողական խորհուրդ ձևավորելու և ընտրություններ կազմակերպելու գործընթացները բխում են ինքնակառավարմանսկզբունքից և  ուսանողների մեծ շրջանակի կամարտահայտությունից, համապատասխանում են  ՀՀ օրենսդրության, այդ թվում նաև26.02.2010 թվականին հաստատված կանոնադրությանպահանջներին և իրավաչափ են: 
Միաժամանակ տեղեկացնում եմ, որ ուսանողական խորհրդի նոր կանոնադրությունը կհաստատվի  որոշ խմբագրմանաշխատանքներ կատարելուց  հետո, որի համաձայն էլ կիականացվի ԵՊԼՀ-ի ուսանողական  մարմինների ձևավորումը:


ՀԱՐԳԱՆՔՈՎ`
									ԱՐԱՅԻԿ ՀԱՐՈՒԹՅՈՒՆՅԱՆ

